
ᐅᑯᓄᖓ ᑐᓂᔭᐅᔪᖅ 
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
 

ᐅᑯᓄᖓ 
 

 

ᑐᓴᖅᑕᐅᔪᒃᓴᓄᑦ:  X       ᐃᓱᒪᓕᐊᖑᔪᖅ:  

ᐱᔾᔪᑕᐅᔪᖅ:  ᖃᐅᔨᓴᕈᑎᕕᓃᑦ 2021-ᒥ ᖃᓄᐃᓕᖓᓕᕐᓂᖏᓐᓂᒃ ᓄᓇᓕᓐᓄᓪᓗ ᑐᓴᕆᐊᕐᕕᖃᕐᓂᕐᒧᑦ 

ᑕᓯᐅᔭᕐᔪᐊᑉ ᓂᒋᖅᐸᓯᐊᓂ (SH) ᓇᓄᐃᑦ ᐅᓄᕐᓂᖏᑦᑕ. 

 
ᐱᓕᕆᐊᖑᓯᒪᔪᑦ:  

• ᑕᓯᐅᔭᕐᔪᐊᑉ ᓂᒋᖅᐸᓯᐊᓂ (SH) ᓇᓄᐃᑦ ᐅᓄᕐᓂᖏᑦᑕ ᐱᖃᖃᑎᒌᒍᑕᐅᔪᖅ ᐋᓐᑎᐅᕆᐅ, ᑯᐸᒃ, ᐊᒻᒪ 
ᓄᓇᕗᑦ (ᐊᔾᔨᙳᐊᖅ 1). ᑭᖑᓪᓕᖅᐹᒥ ᓈᓴᖅᑕᐅᓚᐅᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᓇᓚᐅᑦᓵᖅᑕᐅᓯᒪᔪᑦ 
ᐅᓄᕐᓂᖏᓐᓂᒃ ᐱᓕᕆᐊᖑᓚᐅᖅᐳᑦ 2011-ᒥ ᐊᒻᒪ 2016-ᒥ, 943 ᐊᒻᒪ 780-ᖑᓇᓱᒋᔭᐅᓪᓗᑎᒃ ᓇᓄᐃᑦ. 
ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᓇᓄᐃᑦ ᐅᓄᕐᓂᖏᑦᑕ ᖃᑦᓰᓐᓇᕈᖅᐸᓪᓕᐊᓂᕋᖅᑕᐅᓚᐅᖅᑐᑦ ᑕᐃᑦᓱᒪᓂ. 

 
• ᓴᓂᑭᓗᐊᕐᒥ ᐊᖑᓇᓱᓲᑦ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ. ᒫᓐᓇᐅᔪᖅ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ (TAH) 

ᑕᓯᐅᔭᕐᔪᐊᑉ ᓂᒋᖅᐸᓯᐊᓂ 25−ᖑᕗᑦ ᓇᓄᐃᑦ ᐊᕐᕌᒍᑕᒫᑦ. ᑖᒃᑯᐊ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ 
ᐋᖅᑭᑦᑕᐅᓚᐅᖅᐳᖅ ᐊᓯᔾᔨᒋᐊᕋᑦᓴᐅᓪᓗᓂ ᖃᑦᓯᕌᕈᓐᓇᕐᓂᕆᔭᐅᔪᑎᒍᑦ ᐊᑐᖅᑕᐅᕙᑦᑐᑎᒍᑦ (FQS) 
2:1−ᒥ ᐊᖑᓇᓱᑦᑕᐅᔪᖅ ᑭᓲᓂᖏᑕ ᖃᑦᓯᐅᓂᖏᓐᓄᑦ ᑲᔪᓯᑎᑕᐅᓚᐅᖅᓯᒪᓪᓗᓂᓗ 1:1−ᒥ ᐊᖑᔭᐅᔪᑦ 
ᑭᓲᓂᖏᑕ ᖃᑦᓯᐅᓂᖏᓐᓄᑦ ᓄᑖᖅ ᐊᖑᓇᓱᑦᑕᐅᔪᓄᑦ ᐊᐅᓚᑦᓯᕙᓐᓂᕐᒧᑦ ᐊᒥᐊᒃᑯᒋᔭᐅᔪᓄᓪᓗ 
ᖃᑦᓯᐅᓂᖏᓐᓄᑦ ᐊᑐᖅᑕᐅᕙᒃᑐᖅ (HACCS) ᐊᑐᓕᓚᐅᖅᑎᓪᓗᒍ 2022−ᒥ. ᓇᓐᓄᒃᑕᐅᒐᔪᒃᑐᑦ 
2011/2012 ᐊᒻᒪ 2022/2023 ᐊᖑᓇᓱᓐᓇᐅᑎᓪᓗᒍ 28−ᖑᓚᐅᖅᐳᑦ ᓇᓄᐃᑦ ᐊᕐᕌᒍᑕᒫᕐᒧᑦ 
(ᐊᔾᔨᙳᐊᖅ 2). 

 
• ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᐊᒻᒪ ᐱᖓᓐᓇᖅᐸᓯᖓᓂ ᑕᓯᐅᔭᕐᔪᐊᑉ (WH) ᒪᓕᖃᑦᑕᖅᓯᒪᕗᑦ ᐊᕐᕌᒍᓄᑦ 

ᑕᓪᓕᒪᓄᑦ ᖃᐅᔨᓴᖅᑕᐅᔪᓂᒃ, ᖃᐅᔨᓴᖅᑕᐅᕋᑖᓚᐅᖅᑐᖅ ᐱᔭᕇᖅᑕᐅᑦᓱᓂ 2021−ᒥ. ᓄᓇᓕᓐᓂ 
ᑐᓴᕆᐊᕐᕕᖃᓚᐅᖅᑎᓪᓗᒋᑦ ᐅᖄᓚᐅᑎᒃᑯᑦ 2021−ᒥ (ᐅᐸᒍᑎᓪᓗᑎᒃ ᑐᓴᕆᐊᕐᕕᖃᕈᓐᓇᓚᐅᖏᒻᒪᑕ 
ᓄᕙᕐᔪᐊᕐᓇᖅ-19−ᒧ ᐊᐅᓪᓚᑲᑕᓗᐊᕆᐊᖃᙱᑎᓪᓗᒋᑦ), ᖃᐅᔨᓴᖅᑕᐅᓯᒋᐊᓚᐅᖅᐳᖅ ᐊᐅᒡᒍᓯ 
2021−ᒥ ᐱᔭᕇᖅᓱᑎᓪᓗ ᓯᑦᑎᒻᕙ 2021−ᒥ. ᖃᖓᑕᔫᒃᑯᑦ ᐅᓄᕐᓂᖏᓐᓂᒃ ᖃᐅᔨᓴᕈᑎᒥᒃ ᐊᑐᓚᐅᖅᐳᑦ 
ᑖᑦᓱᒥᖓ ᖃᐅᔨᓴᖅᑎᓪᓗᒋᑦ. ᐱᖓᓐᓇᖅᐸᓯᖓᓂ ᑕᓯᐅᔭᕐᔪᐊᑉ ᖃᐅᔨᓴᖅᑕᐅᓚᐅᖅᑐᖅ ᐊᑕᐅᑦᓯᒃᑯᑦ 
ᓄᓇᕗᒻᒥ ᒐᕙᒪᒃᑯᓐᓄᑦ. 

• ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ (ECCC) ᖃᐅᔨᓴᖃᑦᑕᖅᓯᒪᕗᑦ ᑕᓯᐅᔭᕐᔪᐊᑉ 
ᐱᖓᓐᓇᖓᓂ 1980−ᒥᓂᑦ. ᖃᐅᔨᓴᖃᑦᑕᐃᓐᓇᖅᑐᑦ ᐃᒪᐃᓕᐅᖅᓱᑎᒃ ᑎᒥᖏᓐᓂᑦ ᐲᖅᓯᓪᓗᑎᒃ 
ᓇᐅᒃᑲᖅᑕᐅᒻᒧᑦ ᖃᐅᔨᓴᖅᑕᐅᓯᒪᔪᓂᒃ ᐱᓕᕆᐊᖑᓯᒪᓕᖅᑐᑦ 2017−ᒥ ᐱᒋᐊᓚᐅᖅᓯᒪᓪᓗᓂ ᒫᓂᑑᐸᒥ 
ᐊᒻᒪ ᐋᓐᑎᐅᕆᐅ ᓯᒡᔭᖓᓂ. ᑖᒃᑯᐊ ᖃᐅᔨᓴᖅᑐᑦ ᓇᒧᙵᐅᕙᓪᓕᐊᓂᖏᓐᓂᒃ ᖃᐅᔨᓴᖃᑦᑕᓚᐅᖅᐳᑦ 
ᐅᑯᓇᓂ, ᑕᓯᐅᔭᕐᔪᐊᑉ ᐱᖓᖕᓇᖓᓂ/ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᐊᒻᒪᓗ ᓯᑯᐃᑦ 
ᖃᓄᐃᓕᕙᓪᓕᐊᓂᖏᓐᓂᒃ ᑕᓯᐅᔭᕐᔪᐊᒥ. ᖃᐅᔨᓴᕈᑕᐅᔪᑦ ᑕᕝᕙᙵᑦ ᐅᓂᒃᑳᒥ ᑐᑭᓯᓇᑦᓯᐊᓚᐅᖅᐳᑦ 
ᐃᑲᔫᑕᐅᓪᓗᑎᓪᓗ ᑐᑭᓯᓇᖅᓯᑎᓪᓗᒋᑦ ᐅᓄᕈᓐᓃᖅᐹᓪᓕᖅᓯᒪᔪᑦ ᓇᓚᐅᑦᓵᖅᑕᐅᓯᒪᔪᑦ 2021−ᒥ ᓄᓇᕗᑦ 
ᒐᕙᒪᒃᑯᑦ ᖃᖓᑕᔫᒃᑯᑦ ᖃᐅᔨᓴᖅᑕᐅᔪᓂᒃ. 
 
 

ᒫᓐᓇ ᖃᓄᐃᓕᖓᓕᕐᓂᖓ: 

• ᑭᖑᓪᓕᖅᐹᖅ ᐅᓂᒃᑳᖅ ᖃᓄᐃᓕᖓᓕᕐᓂᖏᓪᓗ ᖃᐅᔨᓴᕈᑕᐅᔪᖅ 2021−ᒥ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ 
ᑐᓂᐅᖅᑲᐅᑕᐅᓚᐅᖅᐳᑦ ᐊᐅᓚᑦᑎᔨᐅᖃᑕᐅᔪᓕᒫᓄᑦ ᓅᕙᐃᒻᕙ 2022−ᒥ. ᓄᑖᑦ ᐊᒥᓲᓂᖏᑦ 
ᒥᒃᓴᐅᓴᑦᑕᐅᓯᒪᔪᑦ 1003 ᓇᓄᐃᑦ ᐊᒥᓲᓂᖅᓴᐅᔪᑦ ᒥᔅᓴᐅᓴᑦᑕᐅᓯᒪᔪᓂᑦ 2011-ᒥ ᐊᒻᒪ 2016-ᒥ.  
 

• ᑕᓯᐅᔭᕐᔪᐊᑉ ᐱᖓᓐᓇᖓᓂ ᑕᓯᐅᔭᕐᔪᐊᑉ ᓂᒋᐊᓂᓗ ᓇᓚᐅᑦᓵᖅᑕᐅᔪᑦ 2011, 2016, ᐊᒻᒪ 2021 
ᑲᑎᑕᐅᓚᐅᖅᐳᑦ ᑕᓯᐅᔭᕐᔪᐊᑉ ᐱᖓᓐᓇᖓᓂ ᐅᓂᒃᑳᓕᐊᒥ. ᑕᒪᓐᓇ ᓴᖅᑭᑎᑦᓯᓚᐅᖅᐳᖅ ᑲᑎᓪᓗᒋᑦ 
ᓇᓚᐅᑦᓵᖅᑕᐅᔪᓂᑦ 1892, 1622, ᐊᒻᒪ 1621 ᓇᓄᕐᓂᒃ, ᐊᑐᓂ. ᑕᒪᕐᒥᒃ ᐅᓄᕐᓂᖏᑦᑕ ᑲᑎᓯᒪᑎᓪᓗᒋᑦ, 
ᑕᑯᒃᓴᐅᑎᑦᓯᕗᖅ ᓱᕐᕌᓗᐊᙱᑦᑐᓂᒃ ᐅᓄᕐᓂᖏᓐᓂᒃ (ᑕᓯᐅᔭᕐᔪᐊᑉ ᐱᖓᓐᓇᖓᓂ ᐊᒻᒪ ᑕᓯᐅᔭᕐᔪᐊᑉ 
ᓂᒋᖅᐸᓯᐊᓂ) 2016 ᐊᒻᒪ 2021 ᖃᐅᔨᓴᖅᑕᐅᔪᓂᒃ. 

 
• ᑭᓪᓕᖃᖅᑎᑕᐅᓂᖏᓐᓄᑦ ᖃᖓᑕᔫᒃᑯᑦ ᓈᓴᐃᕙᒃᑐᑦ ᐅᓄᕐᓂᖏᓐᓂᒃ, ᓇᓗᓇᓚᐅᖅᑐᖅ ᖃᓄᑎᒋ 

ᐅᓄᕈᓐᓃᖅᐹᓪᓕᖅᑎᒋᒻᒪᖔᑦ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ 2021−ᒥ ᓇᓄᐃᑦ ᓅᑉᐸᓪᓕᐊᖃᑦᑕᕐᓂᖏᓐᓄᑦ 
ᑕᓯᐅᔭᕐᔪᐊᑉ ᓂᒋᖅᐸᓯᐊᓂ, ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐋᓐᑎᐅᕆᐅᒥᓪᓗ 
ᓇᑭᙶᖕᓂᖏᓐᓂᑦ ᓇᓗᓇᐃᒃᑯᑦᑎᖅᓱᐃᓃᑦ ᐱᔭᐅᒃᑲᓐᓂᖅᐸᒃᑐᓪᓗ ᖃᐅᔨᓴᖅᑕᐅᓚᐅᖅᑐᑦ 
ᓇᓗᓇᐃᖅᑕᐅᓪᓗᑎᒃ.  

 
• ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᑎᒥᖏᓐᓂᑦ ᐲᖅᓯᑲᑕᒃᑐᑦ ᐅᓂᒃᑳᖓᓂ 

ᓇᓗᓇᐃᖅᓯᓚᐅᖅᑐᑦ ᐅᓄᖅᓯᓯᒪᓂᖏᓐᓄᑦ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ 2021−ᖑᑎᓪᓗᒍ ᓇᓄᐃᑦ 
ᓅᑉᐸᓪᓕᐊᓂᖏᓐᓄᑦ ᑕᓯᐅᔭᕐᔪᐊᑉ ᓂᒋᐊᓂ, ᓯᑯᖃᕐᓂᖓᓄᑦ ᑕᓯᐅᔭᕐᔪᐊᑉ ᓂᒋᐊᓂ ᖃᖓᑕᔫᒃᑯᑦ 
ᖃᐅᔨᓴᖅᑕᐅᑎᓪᓗᒍ. 

 
• ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᑎᒥᖏᓐᓂᑦ ᐲᖅᓯᑲᑕᒃᑐᑦ ᐅᓂᒃᑳᖓᓂ 

ᖃᐅᔨᓴᓚᐅᕐᒥᔪᑦ ᓇᓐᓄᕝᕕᐅᔪᕕᓂᕐᓂ. ᓇᓗᓇᐃᖅᓯᒃᑲᓐᓂᖅᐳᖅ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᐊᐅᓚᑦᓯᔩᑦ 
ᑭᓪᓕᒋᔭᖓ ᐊᑐᕈᓐᓇᕐᓂᖓᓂᒃ ᓇᓄᑦᑕᐅᔪᑦ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᓯᕗᓪᓕᕐᒥ ᑎᒥᖓᓂ 
ᐲᖅᓯᕝᕕᐅᓚᐅᕐᓂᖏᓐᓄᑦ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ, ᓇᓐᓄᑦᑕᐅᔪᑦ ᑕᓯᐅᔭᕐᔪᐊᑉ ᐱᖓᓐᓇᖓᓂ 
ᓇᓐᓄᒃᑕᐅᔪᑦ ᓯᕗᓪᓕᖅᐹᒥ ᑎᒥᖓᓂ ᐲᖅᓯᕝᕕᐅᓚᐅᖅᓱᑎᒃ ᑕᓯᐅᔭᕐᔪᐊᑉ ᐱᖓᓐᓇᖓᓂ.  

ᑐᓴᕆᐊᕐᕕᖃᕐᓃᑦ:  

ᐅᐸᒍᑎᓪᓗᑎᒃ ᓄᓇᓕᓐᓂ ᑐᓴᕆᐊᕐᕕᖃᕐᓂᕐᒧᑦ ᓴᓂᑭᓗᐊᕐᒥ ᐆᒪᔪᕐᓂᐊᖅᑎᒃᑯᓐᓂᒃ (HTA) ᒪᐃ 13, 2024−ᒥ. 

ᑐᓴᕆᐊᕐᕕᖃᕐᓂᐅᔪᑦ ᑐᕌᒐᖃᓗᐊᓚᐅᖅᑐᑦ ᖃᐅᔨᓴᖅᑕᐅᔾᔪᑎᓂᒃ ᖃᖓᑕᔫᒃᑯᑦ ᐅᓄᕐᓂᖏᓐᓂᒃ ᓈᓴᐃᑎᓪᓗᒋᑦ 

ᐊᒻᒪᓗ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᑎᒥᖓᓂ ᐲᖅᓯᓪᓗᑎᒃ ᖃᐅᔨᓴᖅᑐᓂᑦ. 

ᐆᒪᔪᕐᓂᐊᖅᑎᒃᑯᑦ ᐊᒥᓱᓂᑦ ᐊᐱᖅᑯᑎᒃᓴᖃᓚᐅᖅᑐᑦ ᖃᐅᔨᓴᕐᓂᐅᑉ ᒥᑦᓵᓄᑦ ᖃᓄᐃᙱᑦᓯᐊᖕᓂᖏᓐᓂᓪᓗ 

ᓇᓄᐃᑦ ᐸᕝᕕᓴᓐᓂᕐᓴᐅᓪᓗᑎᒃ ᖃᐅᔨᓴᕐᓂᕐᓂᑦ (ᖁᖓᓯᕈᖅᓯᓂᖅ ᑎᒥᒥᓪᓗ ᐲᖅᓯᓂᖅ). ᐆᒪᔪᕐᓂᐊᖅᑎᒃᑯᑦ 

ᐃᓱᒪᒋᔭᖃᓚᐅᖅᑐᑦ ᑐᓂᓯᔪᒪᓪᓗᑎᒃ ᓇᒻᒥᓂᖅ ᑎᑎᖅᑲᒥᓂᒃ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐃᓱᒪᒋᔭᖏᓐᓂᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᖃᓄᐃᓕᐅᕈᑕᐅᖁᔭᓂᑦ. ᐃᖅᑲᓇᐃᔭᖅᑏᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᑲᑎᒪᖃᑕᐅᓚᐅᖅᐳᑦ. ᑕᑯᓗᒋᑦ ᓇᓗᓇᐃᖅᓯᒪᔪᑦ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ 

ᑐᓴᕆᐊᕐᕕᖃᕐᓂᕐᒧᑦ ᓇᐃᓈᖅᓯᒪᔪᑦ ᐅᓂᒃᑳᑦ ᓄᓇᕗᑦ ᒐᕙᒪᒃᑯᖏᑦᑕ ᐊᕙᑎᓕᕆᔨᒃᑯᓐᓂᑦ. 

 

ᐊᑐᓕᖁᔭᐅᔪᑦ:  

1. ᐊᕙᑎᓕᕆᔨᒃᑯᑦ ᐊᓯᔾᔩᖁᔨᙱᑦᑐᑦ ᒫᓐᓇ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓂᒃ 25−ᖑᓪᓗᑎᒃ 
ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᐅᓄᕐᓂᖏᑦᑕ. ᐃᓱᒪᒋᓪᓗᒋᑦ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᐊᒻᒪ 
ᐱᖓᓐᓇᖅᐸᓯᐊᓂ ᓇᓚᐅᑦᑖᖅᑕᐅᓚᐅᖅᑐᑦ ᑲᑎᖦᖢᒋᑦ 2016 ᐊᒻᒪ 2021 ᐊᑯᓐᓂᖓᓂ, ᓇᓄᐃᑦ 
ᓱᕐᕋᓗᐊᖅᓯᒪᙱᑦᑐᑦ ᒫᓐᓇ ᐊᕙᑎᖏᑦ ᖃᓄᐃᓕᖓᓂᖏ ᐊᖑᓇᓱᒃᑕᐅᕙᒃᑐᓪᓗ ᒪᓕᓪᓗᒋᑦ. 

 

2. ᒫᓐᓇ ᑲᓇᑕᓕᒫᒥ ᓄᓇᕐᔪᐊᓕᒫᒥᓗ ᓇᓄᐃᑦ ᐊᐅᓚᑕᐅᔪᑦ ᐱᓕᕆᐊᖑᕙᓪᓕᐊᔪᑦ ᒪᓕᒡᓗᒍ, 
ᐊᕙᑎᔨᕆᔨᒃᑯᑦ ᑐᒃᓯᕋᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᒃᓱᐃᖁᓪᓗᒋᑦ 
ᐊᐅᓚᑦᓯᓂᕐᒧᑦ ᑐᕌᕆᔭᐅᔪᓂᒃ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᓇᓄᖏᓐᓄᑦ. ᐊᕙᑎᓕᕆᔨᒃᑯᑦ ᐃᒪᐃᖁᔨᕗᑦ 
ᐊᐅᓚᑦᓯᓂᕐᒧᑦ ᑐᕌᕆᔭᐅᔪᑦ ᒫᓐᓇ ᐅᓄᕐᓂᖏᑦ ᑲᔪᓯᑎᓪᓗᒋᑦ. 

ᐅᐃᒍᖓ 1 

 

ᐊᔾᔨᙳᐊᖅ 1.  ᖃᓄᐃᓕᖓᓂᖏᑦ ᓄᓇᕗᒻᒥ ᓇᓄᐃᑦ (WH = ᑕᓯᐅᔭᕐᔪᐊᑉ ᐱᖓᓐᓇᖓᓂ, SH = ᑕᓯᐅᔭᕐᔪᐊᑉ 

ᓂᒋᖅᐸᓯᐊᓂ). 

ᐊᔾᔨᙳᐊᖅ 2.  ᖃᓄᐃᓕᖓᓂᖏᑦ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ (TAH), 

ᐊᑐᖅᑕᐅᓪᓚᕆᒃᑐᑦ ᐊᑐᖅᑕᐅᒐᔪᒃᑐᓪᓗ ᐊᖑᓇᑦᑕᐅᔪᓐᓇᖅᑐᑦ 2000−ᒥ ᐱᒋᐊᖅᓱᓂ. 

 

 

ᐊᔾᔨᙳᐊᖅ 3. ᖃᓄᐃᓕᖓᓂᖏᑦ ᑕᓯᐅᔭᕐᔪᐊᑉ ᓂᒋᖅᐸᓯᐊᓂ ᓇᓐᓄᒐᑦᓴᐃᑦ ᐊᒥᐊᒃᑯᖏᑦ 2016−ᒥ ᐱᒋᐊᖅᓱᓂ. 

ᐊᔾᔨᙳᐊᖅ 4. ᖃᑦᓯᐅᓂᖏᑦ ᐃᓅᓯᕐᒥᑦ ᓴᐳᔾᔨᓂᕐᒧᑦ ᐱᖁᑎᓂᓪᓗ ᓇᓄᐃᑦ ᑐᖁᑕᐅᔪᑦ (DLPKs) ᑕᓯᐅᔭᕐᔪᐊᑉ 

ᓂᒋᖅᐸᓯᐊᓂ 2000−ᒥ ᐱᒋᐊᖅᓱᓂ. 

